
					ఈ పుట అచ్చుదిద్దబడ్డది




		
న్వదలక విద్యలు నేర్చియుఁ | బదపడీ కానరము ముక్తిపద్ధతిఁ గనునే?



	 







	మ.	
బలభిన్మౌళిమణిప్రభావిసరశుంభద్దివ్యపాదద్వయు

న్బలవద్వైరినిశాచరాంబుదజగత్ప్రాణుం ఫణీంద్రాంగదు

న్నలినాప్తేందు కృశానులోచను సువర్ణగ్రావకోదండునిం

గలుషారిన్ ఘనునిం గడుం దెలియశక్యంబౌనె యెవ్వారికిన్?



	 







	మ.	
సురదైతేయులు వారిధిం దఱుచుచోఁ జోద్యంబుగా నయ్యెడం

గరళం బుద్భవమై జగంబుల వడిం గాల్పంగ దా నవ్వి సం

బరయం గుత్తుకయందుఁ బూని దయతో నంతర్బహిర్లోకముల్

పరిరక్షించినయట్టి శంభునిప్రతాపం బెన్న సామాన్యమే?



	 







	క.	
నెరి ద్వాదశవర్షాయుః | పరిమాణుమృకండుతనయు బ్రతికించి యముం

గరువం బణచిన శంభుని | చరితం బహివరునకైనఁ జనునే పొగడన్?



	 







	క.	
సర్వేశుఁడు దానని కడు | గర్వంబునఁ బలుకుచున్న కమలజుశిరముం

గీర్వాణు లెన్నఁ ద్రుంచిన | శర్వునివిక్రమ మెఱుంగ శక్యమె చెపుమా?



	 







	మ.	
హరిజంభారివిరించిముఖ్యులగు దేవానీకముం గూర్చిశం

కరునిం బిల్వక దక్షుఁ డధ్వరముఁ దాఁ గావించుచున్నంత న

గ్గరళగ్రీవుఁడు వానిఁ బట్టి శిరమున్ ఖండించి గీర్వాణులం

దఱినింగొట్టినయట్టితద్విజయ మేతన్మాత్రమే భూవరా!



	 







	తరళ.	
సురలకేరికిఁ గెల్వరా కతిచోద్యలీల జెలంగు న

ప్పురము లొక్కట శరముఖంబునఁ బూని యేసి జగంబు లా

దరము మీరఁగఁ బ్రోచినట్టి సుధామయూఖకిరీటునిం

దరమె సన్నుతి సేయ నింతయు ధాతకైన నరేశ్వరా?



	 







	సీ.	
మహిమ మీరఁగ సర్వమంత్రరాట్టనఁ బొల్చు గాయత్రి కెవ్వఁడు నాయకుండు

కనుదమ్మిఁ బూజింపఁ గైటకారాతికిఁ దిరముఁగా జక్ర మేదేవుఁ డిచ్చె

బ్రహ్మాద్యఖిలజంతుపరిపాలుఁ డౌటచేఁ బశుపతినామ మేప్రభున కలరు

శ్రుతి యేక ఏవ రుద్రో న ద్వితీయ యం చనిశంబు నేవాని నభినుతించు

నట్టిగిరిజేశుఁ డఖిలేశుఁ డఘవినాశుఁ | డార్తరక్షాధురీణుఁ డనాథమూర్తి

గరళగళుఁ డొక్కరుఁడె కాక కలఁడె మఱియు | దైవ మెందైనఁ బరికింప ధరణినాథ!



	 







	ఉ.	
భీమమహీరుహాగ్రములఁ జేరి ఫలంబులసార మెంతయుం

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 15 జూన్ 2022న 10:08కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

